
O nivel profesional en Banco Sabadell

No Banco Sabadell, no mes de febreiro establécese o
SAA (salario anual asignado) e tamén se producen os
cambios de nivel profesional; falamos de cambios e
non de ascensos porque a realidade é que a gran
maioria de cambios corresponden a adecuaciéon do
nivel profesional esixido polo Convenio Colectivo a
funcion de técnico que se realiza (director, GECO,
GSC, ASI, etc.), e a realidade € que hai moi poucos
ascensos de nivel retributivo na funcién que xa se
esta desenvolvendo, a pesar de que en moitos casos
a persoa leva anos realizando a funcién con
excelentes resultados.

Son moi poucos os que ven traducido o seu esforzo e
profesionalidade nun incremento de nivel. Non
abonda con que o SAA aumente, o nivel retributivo do
convenio € moi importante pois permite consolidar
salario e é un excelente recofiecemento profesional
dentro e fora de BS.

Por que os técnicos en Banco Sabadell estan entre
0s niveis mais baixos do sector, cando estan
recofiecidos entre os mellores profesionais?

Os estudos comparados coas outras entidades do
sector permitennos afirmar que os niveis de técnico
aplicados no Sabadell son baixos, pero ademais
temos unha proba moito mais proxima e constatable:
0 persoal técnico procedente das entidades
adquiridas e fusionadas polo banco tifian niveis de
técnico superiores 4s do BS para as mesmas
funcions, e non é que os deles fosen altos, senén que
0s de BS eran e son baixos

Como é posible que mais do 40% dos directores de
banca comercial s6 sexan técnicos nivel VI, e que
méis do 50% dos RA sO sexan técnicos nivel VIII?
Eses niveis son 0s minimos que marca 0 convenio
para acceder & funcién; e logo, non demostraron de

sobra a slUa profesionalidade, cando a gran maioria
leva moitos anos co mesmo nivel desde que accederon
4 funcion?

Hai pouco o banco asinou coa Universidade de
Barcelona o «Programa Laude» no que esta acreditara
con titulaciéns académicas a «formacion por itinerarios
de funcién» de BS. Na nota publicada sobre o tema,
dise textualmente: «Banco Sabadell ofrece aos seus
empregados e empregadas un titulo académico como
premio ao esforzo e a dedicacion persoal que supon a
realizacion da formacion interna». Entristécenos que o
esforzo de formacion so tefia recofiecemento externo e
non internamente. En COMFIA-CCOO pensamos que o0
incremento de nivel € tamén un excelente incentivo e
premio.

BS busca o recofiecemento externo para o seu persoal
pero négase a facelo internamente. E unha austeridade
mal entendida e as veces mais ben parece que o
Banco estd formando técnicos para outras
empresas do sector, que si estan dispostas a
recofiecer aos nosos profesionais o que BS lles
nega: salarios e categorias superiores.

O nivel profesional de convenio non debe ser un tabd, é
unha compensacion merecida polo teu esforzo e
profesionalidade que che permite compararte con
outros profesionais do sector e consolidar unha parte
do teu salario.

Este feito que denunciamos aqui, imos demostralo con
datos contrastables que lle presentaremos a direccion
do Banco co obxectivo de esixir a homologacion de
niveis profesionais a media do sector.

Seguiremos informando.

